
Sosiale aangeleenthede.
Alle betrokkenes met ons sosiale aktiwiteite word dringend versoek om alle beplande aktiwiteite met Carel Marx (ons direkteur belas met sosiale aangeleenthede) te kommunikeer. 
Dit gaan nie oor toestemming vra nie, dit gaan oor koordinasie van aktiwiteite en om botsings van aksies te voorkom.
‘n Volledige program vir die jaar van markte, trim gims, bybelstudies, bingo, gaskunstenaars, danse, bustoere, kursusse, rolbal, uitstallings, kaartspeletjies en alle andersosiale aktiwiteite (binnekort veerpyltjies en tafeltennis) kan botsings voorkom. Gereelde opdaterings nodig.
Terselfdrtyd kan die fasiliteite tydig bespreek word.

Toepassing van reëls.Buitemure 
Daar is ’n neiging van baie inwoners om allerlei dinge aan hul buitemure te bevestig. Die buitemure van u eenheid is gemeenskaplike eiendom. U betaal heffing slegs op die area vanuit die middel van u buitemure binnetoe.
Die buitenste helfte van die buitemure is gemeenskaplike eiendom.
Toestemming om allerlei dinge aan die mure te bevestig is nodig.
Doen asseblief aansoek vir wat u reeds bevestig het, sodat die rekord van toestemming op u eiendom se lêer geplaas kan word. 
Toestemming sal nie onredelik geweier word nie.
Maar indien geen toestemming verkry is kan u verplig word om dit te verwyder. 


Branddeure nooduitgange
Daar is ’n sterk toename deur inwoners om van branddeure gebruik te maak. Dis nie toelaatbaar nie. Oortreders kan en sal beboet word. Maak seker dat u Checkers, PnP, Apteek, Uber, Mr delivery, ens ens ook nie daarvan gebruik maak nie.
Ons oorweeg twee sake, of kameras by die deure en/of eenrigtingslotte. 
Ons vra u samewerking in die verband.

Tuindienste
Mnr Christo Kruger is die nuwe persoon in beheer van die tuindienste, skoonmaakdienste en vullisverwydering en sal voltyds op ons oord wees.
Hy sal GEEN instruksies van inwoners aanvaar nie. Moenie vir hom kwaad word nie. Dis die instruksie wat hy gekry het. Alle versoeke sal aan die kantoor gerig word en die die oordbestuur sal die aansoeke op meriete skeduleer.
Daaglikse inmenging  deur talle inwoners met sy program maak dit uiters frustrerend.



Gratis  tuindienste 

Daar is besluit dat tot ’n maksimum van 2 ure per 14 dae gratis  tuindienste  aan inwoners gelewer sal kan word. (Een maal 2 ure of twee maal 1 uur) Daar is ’n lêer in die ontvangsarea waar u u tydgleuf kan bespreek. U sal vind dis dalk nader aan 45 minute ipv 60 minute op ’n slag. Dis omdat die tuinwerker dalk van huis nr 10 na die volgende bespreking by huis 150 moet wees. ’n Mate van buigsaamheid word darem van ons inwoners verwag. NB. Dis nie bedoel as ‘n motorwasdiens nie.

Parkeerplekke.
Parkeerplekke onder die afdakke wat genommer en toegeken is aan ’n eiendom is vir die eksklusiewe gebruik van die betrokke eienaar/inwoner. 
Oop parkeerplekke wat nie toegeken is nie is gemeenskaplike besit en beskikbaar van tyd tot tyd aan die publiek/besoekers. Dit geld ook die enkele parkeerplekke wat spesifiek vir maksimum van twee ure benut mag word.

Onderhoud van huise

Dakke se waterdigting sal herseël word, die buitekante sal geverf word, die houtdeure sal ook ’n nuwe laag vernis kry (deure volledig binne en buite). Deure sal in die oggende gedoen word sodat hulle droog is teen die einde van die dag.
U samewerking in die verband is nodig om vertragings en/of onderbrekings te voorkom.
Die een span het begin met huise 1 tot 9 en en die ander span et huise 31 tot 37. 

Balkonne en voer van duiwe/voëls

Daar is verskeie waarskuwings uitgereik die afgelope maand.  Oor die voer van duiwe. Ook oor die onnetheid van balkonne. Die volgende stap sal die oplê van boetes wees.

Sekuriteitskantoor en geriewe.

Die opgradering is grootliks afgehandel en sal op vaste basis geinspekteer word.

Blokleiers.
In elke area soos in Bulletin 42 aangetoon kan u as  inwoner iemand nomineer. Ons soek die genomineerde se naam en eenheidnommer. U kan uself ook beskikbaar stel. Laat weet by die kantoor. Ons sal van ons kant af verder opvolg..



Ondersteun, Ons koffiewinkel, ons dinsdag mark, ons haarsalon, ons rolbal, ons mandjiedanse, ons eetsaal, ons braaigeriewe, ons maandmarkte, ons uitstallers, ons sorgsentrum, ons skoonheidssalon, ons kaas en wyn funksies, ons sop en sjerrie aande, ons gaskunstenaarsaande, ons kerkdienste, ons biblioteek, ons bybelstudies, ons kaartspeletjies, ons bingo, ons feeste, ons rummikub, ons tuindienste, ons skoonmaakdienste, ons tuisversorging, ons medisyne toediening, ons kliniek, ons kiosk, ons lyndans, ons trimgim, ons Dr, ons oordsuster, ons wassery, ons straatbraaie, ons facebook, ons informant ONS BOUGAINVILLA AFTREE-OORD!!!
